
ᐊᕙᑎᓕᕆᔨᒃᑯᑦ ᑲᒪᒋᔭᖓᓐᓄᑦ ᓈᓴᐅᑖ: 08MN053  

 

ᓄᓇᕗᒥ ᐊᕙᑎᓕᕆᓂᕐᒧᑦ ᑲᑎᒪᔩᑦ ᑐᓂᓯᕗᑦ ᐋᖅᑭᒋᐊᕐᓯᒪᔪᒥᒃ ᐱᓕᕆᐊᕐᒧᑦ ᓇᓗᓇᐃᒃᑯᑕᕐᒥᒃ ᓄᓘᔮᓕᕆᓂᕐᒧᑦ 

ᑮᓇᐅᔭᓂᑦ ᐃᓯᕐᓂᐊᖅᑐᓂᑦ ᓯᕗᕐᖓᒍᑦ ᐱᓕᕆᐊᕐᒥ.  

 

ᐃᖃᓗᒃᑑᑦᑎᐊᖅ, ᓄᓇᕗᑦ − ᒪᐃ 28, 2014 − ᓄᓇᕗᒥ ᐊᕙᑎᓕᕆᓂᕐᒧᑦ ᑲᑎᒪᔩᑦ ᑐᓂᓯᕗᑦ ᐋᖅᑭᒋᐊᕐᓯᒪᔪᒥᒃ 

ᐱᓕᕆᐊᕐᒧᑦ ᓇᓗᓇᐃᒃᑯᑕᕐᒥᒃ ᓈᓴᐅᑎᓕᒻᒥᒃ 005ᒥᒃ ᐹᕕᓐᓛᓐ ᓴᕕᕋᔭᔅᓴᒥᒃ ᐅᔭᕋᓐᓂᐊᖅᑎᓄᑦ (ᐹᕕᓐᓛᓐ ᐅᕝᕙᓘᓐᓂᑦ 

ᑐᔅᓯᕋᕐᓯᒪᔪᑦ) ᑲᒪᒋᔭᐅᓂᐊᕐᖓᑦ ᓯᕗᕐᖓᒍᑦ ᑮᓇᐅᔭᑦ ᐃᓯᕐᓂᐊᖅᑐᑦ ᐱᓕᕆᐊᖑᔪᒪᔪᒥ ᓄᓘᔮᓕᕿᓂᕐᒥ (ᐱᓕᕆᐊᖅ). 

ᐋᖅᑭᒋᐊᖅᑕᐅᓯᒪᔪᖅ ᐱᓕᕆᐊᕐᒧᑦ ᓇᓗᓇᐃᒃᑯᑕᖅ 7ᓂᑦ ᓄᑖᓂᑦ ᑭᓪᓕᓕᐅᕈᑕᐅᓯᒪᔪᖅ ᒪᓕᒐᔅᓴᓕᐅᕈᑕᐅᓯᒪᓪᓗᓂᓗ 

ᐊᒻᒪᓗ 45ᓂᑦ ᐋᖅᑭᒋᐊᕐᓯᒍᑕᐅᓯᒪᔪᖅ ᑭᓪᓕᖏᓐᓂᒃ ᒪᓕᒐᔅᓴᖏᓐᓂᓪᓗ ᑲᒪᔾᔪᑕᐅᓂᐊᖅᑐᓂᑦ ᓈᒻᒪᖏᑦᑐᓂᑦ 

ᐊᑑᑎᓂᓕᓐᓂᑦ ᓯᕗᕐᖓᒍᑦ ᑮᓇᐅᔭᓂᑦ ᐃᓯᕐᓂᐊᖅᑐᓂᑦ ᑐᔅᓯᕋᐅᑕᐅᓯᒪᔪᓂᑦ, ᑕᐃᒫᒃ ᐊᖏᕐᓯᒪᒻᒪᒋᑦ ᒥᓂᔅᑕᐅᑉ 

ᐃᓄᓕᕆᔨᑐᖃᒃᑯᓐᓄᑦ ᐄᐳᓗ 28, 2014ᒥ.  

 

ᓄᓘᔮᓕᕆᒻᒪᑕ ᕿᑭᖅᑖᓗᒻᒥ, ᑕᒫᓂ 160 ᑭᓛᒥᑕᓂᑦ ᐅᖓᓯᓐᓂᓕᒻᒥᒃ ᓂᒋᐊᓂ ᐱᖓᓐᓇᕐᐸᓯᐊᓂ ᒥᑦᑎᒪᑕᓕᐅᑉ. 

ᐊᖏᖅᑕᐅᒋᐊᙵᓚᐅᕐᓯᒪᔪᖅ 2012ᒥ ᑭᖑᓂᐊᒍᑦ ᐃᓄᓕᒫᓂᑦ ᕿᒥᕐᕈᒍᑎᖃᓚᐅᖅᑎᓪᓗᒋᑦ ᓄᓇᕗᒥ ᐊᕙᑎᓕᕆᓂᕐᒧᑦ 

ᑲᑎᒪᔩᑦ, ᓄᓘᔮᓕᕆᓂᕐᒥ ᓴᕕᕋᔭᔅᓴᓂᐊᕐᕕᖃᕐᓂᐊᕐᓯᒪᔪᑦ ᓴᕕᕋᔭᔅᓴᖅᑕᓕᒻᒥ ᓯᕗᓪᓕᕐᐹᖓᓐᓂ ᐅᔭᕋᑦᑕᕋᔭᖅᑐᑎᒃ ᑕᒫᓂ 

18 ᒥᓕᐊᓐᓂᑦ ᐊᖏᓂᓕᓐᓂᑦ ᐊᕐᕌᖑᑕᒫᑦ (Mt/a) 21ᓂᑦ ᐊᕐᕌᒍᓂᑦ ᐊᐅᓚᓂᖃᕋᔭᙳᐊᖅᑐᓂ ᐅᔭᕋᓐᓂᐊᕐᕕᒃ ᓄᓘᔮᓂᑦ 

ᐊᒻᒪᓗ ᑕᒪᑐᒧᖓ ᑐᕌᖓᔪᑦ ᐊᐅᓚᔾᔪᑕᐅᔪᑦ ᐲᔭᐃᓂᕐᒧᑦ, ᐅᓯᑲᑦᑕᕈᑕᐅᔪᑦ ᐊᑐᕆᐊᑯᑖᒃᑯᑦ ᐊᒻᒪᓗ ᐅᓯᑲᑦᑕᕈᑕᐅᔪᑦ 

ᓴᕕᕋᔭᔅᓴᒥᒃ ᐊᑐᕐᓗᑎᒃ ᓴᓇᔭᐅᓯᒪᔪᓂᑦ ᓴᕕᕋᔭᔅᓴᓂᑦ ᐅᓯᔾᔪᑎᓂᑦ ᓯᑯᓯᐅᕈᑕᐅᔪᓐᓇᕋᔭᖅᑐᓂᑦ. ᓄᓘᔮᓕᕿᓂᕐᒥ 3 

ᐱᓕᕆᕕᓪᓗᐊᑕᐅᕗᑦ − ᐅᔭᕋᓐᓂᐊᕐᕕᒃ, ᕿᙳᐊᓂ ᑐᓚᑦᑕᕐᕕᒃ ᐅᐊᓐᓇᖓᓂ ᐅᔭᕋᓐᓂᐊᕐᕕᐅᑉ, ᐊᒻᒪᓗ ᐃᒃᐱᑭᑦᑐᕐᔪᐊᕐᒥ 

ᑐᓚᑦᑕᕐᕕᒃ ᓂᒋᐊᓂ ᐅᔭᕋᓐᓂᐊᕐᕕᐅᑉ. ᕿᙳᐊ ᐊᑦᑐᐊᒻᒪᑦ ᐅᔭᕋᓐᓂᐊᕐᕕᒻᒧᑦ ᕿᙳᐊᓂ ᐊᑐᕆᐊᓕᐊᖑᓯᒪᔪᑎᒍᑦ, 

ᐃᒪᐃᓕᖓᓪᓗᓂᓕ ᐊᑐᕆᐊᑯᑖᒃ ᓴᓇᔭᐅᒐᔭᖅᑐᓂ ᑲᓱᖅᑎᑕᐅᒐᔭᕐᖓᑦ ᐅᔭᕋᓐᓂᐊᕐᕕᒃ ᐃᒃᐱᑭᑦᑐᕐᔪᐊᕐᒦᑦᑐᒧᑦ 

ᑐᓚᑦᑕᕐᕕᒻᒧᑦ. 

 

ᑐᓂᓯᓚᐅᖅᑎᓪᓗᒋᑦ ᐱᓕᕆᐊᕐᒧᑦ ᓇᓗᓇᐃᒃᑯᑕᐅᒋᐊᙵᔪᒧᒥᒃ ᓄᓘᔮᓕᕆᓂᕐᒧᑦ, ᔮᓐᓄᐊᓕ 2013ᒥ ᐹᕕᓐᓛᓐᑯᑦ 

ᐱᓇᓱᐊᔪᔪᑦ ᓄᓇᕗᒥ ᐊᕙᑎᓕᕆᓂᕐᒧᑦ ᑲᑎᒪᔨᓄᑦ ᐃᓱᒪᔅᓴᕐᓯᐅᕈᑕᐅᑦᑎᐊᖁᓪᓗᒋᑦ ᐱᓕᕆᐊᕐᒥ ᓇᓗᓇᐃᒃᑯᑕᕐᒥ 

ᑭᓪᓕᓕᐊᖑᓯᒪᔪᑦ ᒪᓕᒐᔅᓴᒫᖏᓪᓗ ᓴᖅᑭᔮᑦᑎᐊᓂᐊᕐᖓᑕ ᐊᓯᒃᑲᓐᓂᖏᑦ ᐱᓕᕆᐊᖑᓂᐊᖅᑐᑦ ᐋᖅᑭᒋᐊᕐᓯᒪᔪᓂᑦ 

ᐱᕙᓪᓕᐊᑎᑦᑎᓂᕐᒧᑦ ᐸᕐᓇᐅᒻᒦᑦᑐᓂᑦ, ᐃᓚᓕᐅᔾᔨᓪᓗᑎᒃ ᓯᕗᕐᖓᒍᑦ ᑮᓇᐅᔭᓂᑦ ᐃᓯᕐᓂᐊᖅᑐᓂᑦ ᑐᔅᓯᕋᐅᒻᒥᑦ. ᓯᕗᕐᖓᒍᑦ 

ᑮᓇᐅᔭᑦ ᐃᓯᕐᓂᐊᖅᑐᑦ ᒥᔅᓵᓄᑦ ᑐᔅᓯᕋᐅᑦ ᐅᓯᑲᑦᑕᕈᑕᐅᔪᓐᓇᕐᓯᒐᔭᕐᖓᑕ ᑕᒫᓂ ᐊᖏᓂᓕᓐᓂᑦ 3.5 MT ᓴᕕᕋᔭᔅᓴᒥᑦ 

ᐅᐊᓐᓇᖓᓂ ᕿᙳᐊᑕ ᐊᑐᕆᐊᓕᐊᖑᓯᒪᔪᒃᑯᑦ ᐊᕐᕌᒍᑕᒫᑦ ᐅᓯᑲᑦᑕᖅᑕᐅᖃᑦᑕᓂᐊᖅᑐᓂᑦ ᐃᒪᐅᓂᖓᓂ ᕿᙳᐊᓂ 

ᑐᓚᑦᑕᕕᒻᒦᙶᕐᓗᑎᒃ. 

 

ᓄᓇᕗᒥ ᐊᕙᑎᓕᕆᓂᕐᒧᑦ ᑲᑎᒪᔩᑦ ᑲᒪᒋᔭᖃᔪᔪᑦ ᓈᒪᑦᑎᐊᖅᑐᒥᒃ ᐃᓄᓕᒫᓂᑦ ᐃᓱᒪᔅᓴᕐᓯᐅᕈᑎᖃᒃᑲᓂᕐᓂᕐᒥᒃ ᓯᕗᕐᖓᒍᑦ 

ᑮᓇᐅᔭᓂᑦ ᐃᓯᕐᓂᐊᖅᑐᓂᑦ ᑐᔅᓯᕋᐅᓯᐅᕈᑕᐅᓯᒪᔪᒥᒃ ᒪᓕᑦᑐᒍ ᑎᑎᕋᕐᓯᒪᓂᖓ 12.8.2 ᓄᓇᕗᒥ ᓄᓇᑖᕐᓂᕐᒧᑦ ᐊᖏᕈᑏᑦ 

ᑖᒃᑯᐊ ᐱᖃᓯᐅᔾᔨᓯᒪᓪᓗᑎᒃ ᑐᓂᓯᓂᕐᒥᒃ ᐅᐃᒍᖓᓂᒃ ᓄᓘᔮᓂᑦ ᐱᔭᕇᕈᑎᓂᑦ ᐊᑦᑐᐃᓂᖃᕐᓂᐊᖅᑐᓂᑦ 

ᓇᓗᓇᐃᕈᑕᐅᔪᓂᑦ ᑐᔅᓯᕋᕐᓯᒪᔪᓂᑦ, ᐃᓱᕐᕆᐅᑎᓂᑦ ᕿᒥᕐᕈᓂᕐᒥᒃ ᐊᒻᒪᓗ ᑐᓂᓯᓪᓗᑎᒃ ᑎᑎᕋᕐᓯᒪᔪᓂᑦ 

ᐅᖃᐅᓯᔅᓴᕆᔭᐅᓯᒪᔪᓂᑦ ᑲᑐᔾᔨᖃᑕᐅᔪᓂᑦ, ᐊᒻᒪᓗ ᑲᒪᒋᔭᖃᖅᑐᑎᒃ ᓄᓇᓕᓐᓂᑦ ᑐᑭᓯᑎᑦᑎᒋᐊᖃᑦᑕᓂᕐᒥᒃ ᐊᒻᒪᓗ 

ᐃᓄᓕᒫᖅᑎᑎᓪᓗᑎᒃ ᓈᓚᓐᓂᖃᖅᑐᑎᒃ ᒥᑦᑎᒪᑕᓕᒻᒥ. ᒫᑦᓯ 17, 2014ᒥ ᓄᓇᕗᒥ ᐊᕙᑎᓕᕆᓂᕐᒧᑦ ᑲᑎᒪᔩᑦ ᑐᓂᓯᔪᔪᑦ 

ᓴᖅᑭᑎᑦᑎᔪᔪᑦ ᐃᓄᓕᒫᓂᑦ ᓈᓚᒍᑎᒥᓂᖏᑕ ᒥᔅᓵᓄᑦ ᐅᓂᒃᑳᓕᐊᒥᓂᖏᓐᓂᒃ ᑲᒪᒋᔭᓕᓐᓄᑦ ᒐᕙᒪᒃᑯᓐᓂ ᒥᓂᔅᑕᐅᔪᓄᑦ, 

ᐊᑐᓕᖁᔨᔾᔪᑎᖃᖅᑐᑎᒃ ᓯᕗᕐᖓᒍᑦ ᑮᓇᐅᔭᓂᑦ ᐃᓯᕐᓂᐊᖅᑐᓂᑦ ᑐᔅᓯᕋᐅᑕᐅᓯᒪᔪᑦ ᐊᖏᖅᑕᐅᖁᔨᓪᓗᑎᒃ 

ᑲᔪᓯᑎᑕᐅᖁᓪᓗᒋᑦ ᒪᓕᑦᑐᒋᑦ ᐅᐃᒍᖏᑦ ᐊᒻᒪᓗ ᐋᖅᑭᒋᐊᕐᓯᒪᔪᑦ ᑭᓪᓕᓕᐊᖑᓯᒪᒧᑦ ᒪᓕᒐᔅᓴᒫᓪᓗ ᑎᑎᕋᖅᑕᐅᓯᒪᔪᑦ 

ᑲᑎᒪᔩᑦ ᐅᓂᒃᑳᖏᓐᓂ.  

ᐄᐳᓗ 28, 2014ᒥ, ᑭᐅᓪᓗᑎᒃ ᐱᔾᔪᑎᒋᓪᓗᒋᑦ ᑭᒃᑯᑐᐃᓐᓇᐃᑦ ᑲᒪᒋᔭᓖᑦ ᒥᓂᔅᑕᐃᑦ, ᒥᓂᔅᑕ ᐃᓄᓕᕆᔨᑐᖃᒃᑯᓐᓄᑦ 

ᑲᓇᑕᒥ ᓈᒻᒪᔅᓴᔪᔪᖅ ᓄᓇᕗᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐅᓂᒃᑳᖏᓐᓂᒃ, ᕿᐱᓗᑦᑐᓂ ᐊᑕᐅᓯᕐᒥᒃ ᑭᓪᓕᓕᐊᖑᓯᒪᔪᒥᒃ 

ᐊᒻᒪᓗ ᒪᓕᒐᔅᓴᓕᐊᖑᓯᒪᔪᒥᒃ ᐊᒻᒪᓗ ᐊᓯᒃᑲᓐᓂᖏᓐᓂᒃ ᐊᔾᔨᒌᙱᑐᒡᒍᑎᓂᑦ 4ᓂᑦ ᑭᓪᓕᓕᐊᖑᓯᒪᔪᓂᑦ 

ᒪᓕᒐᔅᓴᒫᓕᐊᖑᓯᒪᔪᓂᓪᓗ. ᐱᓚᐅᖅᑎᓪᓗᒋᑦ ᒥᓂᔅᑕᐅᑉ ᐊᖏᕈᑎᖓᓂᒃ ᐊᒻᒪᓗ ᑐᓂᓯᓚᐅᙱᓐᓂᕐᒥᓂᒃ ᐋᖅᑭᒋᐊᕐᓯᒪᔪᒥᒃ 

ᐱᓕᕆᐊᕐᒧᑦ ᓇᓗᓇᐃᒃᑯᑕᕐᒥᒃ, ᓄᓇᕗᒥ ᐊᕙᑎᓕᕆᓂᕐᒧᑦ ᑲᑎᒪᔩᑦ ᑲᒪᒋᔭᖃᔪᔪᑦ ᐱᓕᕆᐊᕐᒧᑦ ᓇᓗᓇᐃᒃᑯᑕᕐᒥᒃ 

ᐃᓕᓐᓂᐊᑎᑦᑎᓂᕐᒥ ᐅᖃᐅᓯᖃᕐᓂᐊᕐᖓᑕ ᑲᔪᓯᑎᑕᐅᕙᓪᓕᐊᓂᕆᓂᐊᖅᑕᖏᓐᓂᒃ ᐱᓕᕿᐊᕐᒧᑦ ᓇᓗᓇᐃᒃᑯᑕᕐᒥ 

ᑭᓪᓕᓕᐊᖑᓯᒪᔪᑦ ᒪᓕᒐᔅᓴᒫᓕᐊᖑᓯᒪᔪᓪᓗ ᐊᒻᒪᓗ ᑐᑭᓯᓗᑎᒃ ᐊᓯᒃᑲᓐᓂᖏᓐᓂᒃ ᐅᖃᐅᓯᔅᓴᕆᔭᐅᔪᓂᑦ 

ᐱᑕᖃᕆᐊᖃᕐᓂᐊᕐᒪᖔᖅ.   

 

ᑕᒪᕐᒥᒃ ᑐᑭᓯᐅᒪᔾᔪᑎᔅᓴᐃᑦ ᑐᕌᖓᔪᑦ ᓄᓇᕗᒥ ᐊᕙᑎᓕᕆᓂᕐᒧᑦ ᑲᑎᒪᔩᑦ ᐃᓱᒪᔅᓴᕐᓯᐅᕈᑎᖃᒃᑲᓂᕐᓂᖏᓐᓄᑦ 

ᑭᓪᓕᓕᐊᖑᓯᒪᔪᓂᑦ ᒪᓕᒐᔅᓴᓕᐊᖑᓯᒪᔪᓂᓪᓗ ᓄᓘᔮᓕᕆᓂᕐᒥ ᓇᓗᓇᐃᒃᑯᑕᕐᒥ 005, ᐱᖃᓯᐅᑎᓗᒍ ᐊᖏᖅᑕᐅᓯᒪᔪᖅ 

ᐱᓕᕆᐊᕐᒧᑦ ᓇᓗᓇᐃᒃᑯᑕᐅᑉ ᐋᖅᑭᒋᐊᖅᑕᐅᓯᒪᓂᖓ 1, ᑕᑯᔭᐅᔪᓐᓇᖅᑐᑦ ᖃᕋᓴᐅᔭᒃᑯᑦ ᐃᑭᐊᖅᑭᕕᒃᑯᑦ ᑲᑎᒪᔩᑦ 

ᑭᒃᑯᑐᐃᓐᓇᕐᓄᑦ ᑎᑎᖅᑲᖁᑎᖃᕐᕕᖓᓐᓂ ᐅᕙᓂ:  

 

http://ftp.nirb.ca/03-MONITORING/08MN053-MARY%20RIVER%20IRON%20MINE/  

 

ᐃᓄᑦᑎᑑᖓᔪᑦ ᑐᑭᓕᐅᖅᑕᐅᔪᑦ ᐋᖅᑭᒋᐊᖅᑕᐅᓯᒪᔪᖅ ᐱᓕᕆᐊᕐᒧᑦ ᓇᓗᓇᐃᒃᑯᑕᐅᑉ ᒥᔅᓵᓄᑦ ᑎᑎᕋᖅᑕᐅᕙᓪᓕᐊᔪᑦ 

ᐊᒻᒪᓗ ᑐᓂᐅᖅᑲᖅᑕᐅᓛᖅᑐᑎᒃ ᐱᔭᕇᕐᓯᒪᓕᑐᐊᖅᑲᑕ.  

 

ᓄᓇᕗᒥ ᐊᕙᑎᓕᕆᓂᕐᒧᑦ ᑲᑎᒪᔩᑦ ᓂᕆᐅᑦᑐᑦ ᐋᖅᑭᔅᓱᐃᒃᑲᓐᓂᓛᕆᐊᔅᓴᖏᓐᓂᒃ ᖃᐅᔨᓴᖃᑦᑕᓂᕐᒧᑦ 

ᐱᓕᕆᐊᖑᓛᖅᑐᒥᒃ ᓄᓘᔮᓕᕆᓂᕐᒥ ᐊᒻᒪᓗ ᑐᑭᓯᑎᑦᑎᒋᐊᖃᑦᑕᙳᓱᑦᑐᑎᒃ ᑲᔪᓯᑎᑕᐅᕙᓪᓕᐊᓂᖓᓂᒃ ᓄᓘᔮᓕᕆᓂᕐᒧᑦ 

ᓇᓗᓇᐃᒃᑯᑕᕐᒥᒃ ᐋᖅᑭᒋᐊᖅᑕᐅᓯᒪᓂᖓᓂᒃ 1 ᓯᕗᒧᑦ ᑲᔪᓯᑎᑦᑎᕙᓪᓕᐊᓂᖏᓐᓂ. 

 

ᑐᑭᓯᒋᐊᒃᑲᓐᓂᕈᒪᒍᔅᓯ, ᑐᑭᓯᒋᐊᕐᕕᔅᓴᖅ:  

ᕋᐃᔭᓐ ᕕᐅᕆ, ᑐᑭᒧᐊᑦᑎᑦᑎᔨ 

ᓄᓇᕗᒥ ᐊᕙᑎᓕᕆᓂᕐᒧᑦ ᑲᑎᒪᔨᓂᑦ  

1-866-233-3033 or rbarry@nirb.ca  

 


